Dormers 57 jaar op Kinko,  U-Dormers 1974-1998   Kinko Dormers sedert 1999-2020
Thys Swart  of Thys Kinko, soos hy bekend gestaan het, was op soek na Vleisramme wat mooi slaglammers by sy Merino ooie  kon lewer.   Na  gesprekke met sy oom Prof. Jannie Swart, besluit hy  op die nuut ontwikkelde Dormer ras . (Prof. Jannie Swart was Instrumenteel in die ontwikkeling en teel van dormer skape op Elsenburg , ‘n stigterslid en sekretaris van die Dormer ras .) 
Aangesien ramme maar skaars was in daardie tyd, begin hy sy eie ramme teel  met die aankoop van  10 suiwer dormer ooie in 1963.  Vyf was  geteel deur P.P. Du Toit genommer 01;02;03;04;05 en vyf ooie was  van P.B.B. Hugo genommer 22;23;25;30;45 en ‘n ram geteel deur Boy van der Merwe No 38.  Die ram en ooi rekords is op Kinko se webblad te sien.  Eerste ramme aangekoop vanaf  Oktober 1965           ; 1968 ;  ;  1970   en   ;  1971  .  Hy registreer sy diere vir stoet op 8 Mei 1974  onder U-dormers.  Volgens hom is stoeterye destyds registreer soos wat ‘n keurder beskikbaar was en  by telers kon uitkom  en die papierwerk afgehandel kon word. Wolskaaptelers was maar baie antagonisties teenoor Dormers en enige vorm van kruisteel is veroordeel dit het egter nie lank geneem om die waarde van dormer ramme te besef nie . Oom Thys se ram prys was, 3-4 lammers vir ‘n intree ram en 4-5 lammers vir  die beter ramme. Indien ‘n voonemende koper van baster ramme praat, het hy hom tergend  vertel dat hy nou die prys gaan lig, dan het hy aan hul verduidelik dat Dormers ‘n suiwer ras is.
Ons het elke jaar  +-30 Dormer ramme van oom Thys Kinko aangekoop en was altyd beindruk met die stiptelike, streng, praktiese en geen nonsens manier waarop hy selekteer het.  Ek het by ‘n geleentheid gevra of hy ‘n paar ooie aan my wil verkoop .  Een middag in 1999 het hy my gevra om na die ooie te kom kyk, die hele trop dormer ooie was in die kraal.   Ek skerts toe ‘’Oom Thys, hulle is so mooi, kan ek maar almal neem”,  sy antwoord “ laat my toe om ‘n bietjie te dink “.  ‘n Paar dae later  kom ons ooreen, R390 per ooi en R900  per ram.  Na gesprekke met die kantoor en goedkeuring van die Raad kon ek die meerderheid ooie  weer herinstel.   Die stoet se naam is op die wyse verander na Kinko Dormers.  Oom Thys Kinko was ‘n mentor, goeie vriend en ons kon oor skape  gesels. Hy het vir my goeie raad gegee met die stoet en teling.
 [image: C:\Users\Johan\Pictures\DORMER FOTOS\BFTN06NAS\Thys Kinko\DSCF0014.JPG]   Foto  Thys Swart en Johan Swart.
My belangstelling en passie vir teling was ‘n groot dryfveer om die dormerstoet te begin, ek het as kind ‘n Landskaapstoet gehad en met Kelpie honde en hoenders geteel.  Ek het baie by my pa Streicher Swart en sy  Kykso Simmentaler’s  geleer.   Die waarde van getalle, weeg en meet was vir my duidelik .  Teling is ‘n langtermyn projek met geen kortpaaie nie en sentiment is jou vyand.   Selekteer vir ekonomiese eienskappe in dieselfde omgewing  as waarin jy boer. Moetnie diere waarmee jy self nie wil teel, aan iemand anders verkoop.
Kinko Dormers se  doelwit was van die begin af,  om met behulp van  Dormer ramme die vleisproduksie ,  vanaf ‘n wol tipe ooie  te verhoog .   Daarom was ramkeuses gemik op bouvorm, meerlinge en die hoogste moontlike  Speen Indekse.   In daardie stadium was dit al wat beskikbaar was om vir groei, vrugbaarheid  te selekteer.   Onwetend het ons egter vir groot rankerige melk tipe skape geselekteer.   Net soos by beeste,  is dit makliker vir groter ooie met baie melk om swaarder lammers te speen.  In ons kommersiële boerdery was ons egter opsoek na ‘n terminale kruisram met lammers wat vinnig groei en goed gradeer. 
Fotos van ooie wat ek en Dr.Buks Olivier,  vir die Merino tegniese kommitee  en ‘n  Elsenburg boeredag uitgesoek het, om die verskil tussen direkte en maternale ooie te toon.

In 2002 ontvang ons egter die eerste blup ontledings en bevestig dit dat Kinko Dormer’s  baie melk (maternal) , maar minder groei het.  Vir die eerste keer kon ons met behulp van teelwaardes vir groei selekteer sonder die melk .   Na gesprekke met  verskeie veekundiges,  het ons  diere met teelwaardes vir groei en vrugbaarheid begin uitsoek en daarmee saam begin om elke ram se nageslag te evalueer vir geboortemassa  en  bouvormpunt (oogspier diepte en vet dikte is vir twee jaar gedoen maar laatvaar agv. die beskikbaarheid van skandeerders). Oogspier en bouvorm punt het boonop goed korreleer.   Die eerste twee  ramme wat uitgesoek is op grond van hul teelwaardes en vir bouvorm saam met Dr. Buks Olivier. 

                                                                                                            Bo Indivduele ramme se lammers.    
Die verskil in die nageslag van ramme en die feit dat ons elke ram se nageslag ontleed en getoets het, het my oortuig van die akuraatheid van teelwaardes.   Ons selekteer steeds ramme op grond van hul teelwaardes vir bouvorm, groei,  vrugbaarheid,  geboorte massa en monitor  wolbedekking.  Ons gebruik ‘n  groep ramme  (ramportefeulje)  10  tot  15 ramme,  elke 4maande en slegs die beste 2 of 3  ramme,  kry ‘n tweede kans.   Ramme word so gekies dat hul gemiddelde,  die gemiddeld van die ooie in die stoet sal verbeter vir elke ekonomiese eienskap.  Al die ramme word in die komersiële kudde gebruik en daarna op ons produksie veiling verkoop.  Slegs 25% van die ramlammers wat aankom maak dit tot op die veiling.   Ooie word opgrond van bouvorm en minimum teelwaardes gekeur.  Elke 4 maande word +-80 ooie opgrond van hul EPIA uitgeskot en geslag. Net 30% van ooielammers wat aankom word op die produksie veiling aangebied.  Ons verkoop  alle ooie in hul 4de jaar , ook die heel beste ooie, hierdie sisteem  verseker dat Kinko Dormer’s net die aller beste ramme en ooie aan die bedryf bied. 

Figure 1 Kinko Dormer's se genetiese vordering 
Kinko Dormer’s is besonder trots op die vordering wat gemaak is vir ekonomies belangrike eienskappe oor die jare want, dit is wat vir die komersiele produsente geld in die sak bring. 
Dit is lekker om toekennings en pryse te ontvang,  maar teverede kliente laat klop my hart steeds warm. 

